
   «Чăваш» тесен çынсем мана,

Питĕ савăнатăп.

Хĕвел çутатнăн çулăма

Малалла утатăп.



Шутламанччĕ ку кунччен

Çĕнĕ çул тупассине,

Ĕçлесе вăй юлмиччен

Чăн телей курассине.



Канас тесе куçа хупатăп...

Умра ял-йыш та хурăнташ.

Чи ăшă сăмахсем тупатăп,

Çумрах ман шĕвĕр кăранташ.



Хам пĕлнĕ пек хайлав хайлатăп,

Тен, вулĕç хаклă тăвансем.

Тăван сăмах вăйне çĕклетĕп,

Шанатăп: пĕтмĕç чăвашсем.

  